
I UVOD 
 
 Nacrt Budžeta općine Ilijaš za 2014. godinu i Nacrt Odluke o izvršavanju Budžeta 
općine Ilijaš za 2014. godinu utvrñen je na XIII sjednici OV-a održanoj dana 28.11.2013. 
godine.  
 Prema zaključku OV-a utvrñeni Nacrti su upućeni na javnu raspravu koja je trajala 20 
dana tj. do 18.12.2013. godine. 
 Prema odredbama zaključka u javnoj raspravi mogu učestvovati: grañani, mjesne 
zajednice, političke partije, budžetski korisnici i asocijacije grañana. 
 Jedan primjerak Nacrt Budžeta bio je istaknut na oglasnoj ploči općine Ilijaš, kao i na 
zvaničnoj web stranici općine Ilijaš. 
 
II   PRIMJEDBE I PRIJEDLOZI PROISTEKLI IZ JAVNE RASPRAVE 
 
 Dana 06.12.2013. Služba za privredu, finansije i investicije, u skladu sa Zaključkom 
Općinskog vijeća o utvrñivanju Nacrta Budžeta općine Ilijaš za 2014. godinu i Nacrta Odluke 
o izvršavanju Budžeta općine Ilijaš za 2014. godinu održala je javnu prezentaciju i javnu 
raspravu. U skladu sa donesenim Zaključkom Općinskog vijeća poziv za prisustvo javnoj 
prezentaciji je istaknut na oglasnoj ploči općine, kao i putem oficijelne web stranice općine 
Ilijaš.  

U okviru provoñenja javne prezentacije po Nacrtu Budžeta i Nacrtu Odluke o 
izvršavanju budžeta, predstavnici Službe za privredu, finansije i investicije su bili iznenañeni 
veoma slabim odzivom, obzirom da ovakve prilike trebaju da posluže da se budžet, kao 
dokument kojim se finansiraju mnoge funkcije na našoj općini, kreira što transparentnije, kao 
i da se sa ovakvih susreta iniciraju pravci razvojnih politika. Predstavnici službe su zamolili  
sve prisutne da se aktivno uključe u javnu raspravu i iznesu sve sugestije i primjedbe koje se 
tiču Nacrta ponuñenih dokumenata, a sve sa ciljem donošenja što kvalitetnijeg budžeta koji će 
realno predstavljati zacrtane politike općine Ilijaš, kao i da se pridržavaju budžetskog 
kalendara, te da sve primjedbe i sugestije dostave  do 20.12.2013. godine, kada je i krajnji 
roka za prijem. U nastavku javne prezentacije predstavnici Službe su ukratko izložili ono što 
je planirano Nacrtom Budžeta općine Ilijaš za 2014. godinu, te dali šansu svim prisutnim da 
se uključe u diskusiju po ponuñenim dokumentima. U diskusiji na ponuñeni dokument su 
učestvovali : Ahmet Halilović – grañanin, Jusić Šemsudin – predsjednik savjeta MZ 
Podlugovi, Mušan Talović – član savjeta MZ Podlugovi, Džananović Ismet – član savjeta MZ 
Podlugovi, Hasečić Mehmed – NK Ilijaš, Adem Efendić – općinski vijećnik i Predsjednik OO 
SBB Ilijaš, Akif Bešlija – vijećnik OV Ilijaš, Dević Enes – član savjeta MZ S. Ilijaš. Ponovo 
napominjemo da je na javnoj prezentaciji Budžeta općine Ilijaš za 2014. godinu prisustvovalo 
samo 10 lica. 

 
U prilogu dostavljamo primjedbe, sugestije i prijedloge na ponuñeni nacrt, a koji se 

vodio u toku XIII sjednice Općinskog vijeća Ilijaš 
 

Nijaz Rastoder – Nadležna služba se neozbiljno ponijela kada je u pitanju ova tehnička 
greška, jer je ovo više od tehničke greške. Naime, u zaglavlju dokumenta navedena je 2014., a 
dalje u tekstu 2013. godina. Za mene je, kada je u pitanju nacrt budžeta, rasprava krenula od 
momenta kada je nacrt na dnevnom redu. U nacrtu budžeta, načelnik je obuhvatio sve škole, a 
niti jedna KM nije predviñena za OŠ “Hašim Spahić”. To je zaista žalosno. Ova škola ima 
najlošiju stolariju od svih društvenih objekata. Dok načelnik nešto ne uradi po ovom, ja neću 
podržati ovaj nacrt budžeta. To je jedan od razloga, a drugi razlog je što i ovaj put vidim da 

ovdje ima elemenata predizbornog budžeta. Vidjeli smo da su neprofitnim organizacijama 
povećana sredstva za 9%, nekim privatnim firmama povećana za 10% i industrijska zona 
Luka što je za nas liberale goruće pitanje. Ovim tempom, a jednom je načelnik rekao da bi 
trebalo 4-5 miliona se završi ova industrijska zona, teško da će se završiti ova zona. Ja mislim 
da ne treba više ulagati u ovu industrijsku zonu, nego se okrenuti već postojećoj industrijskoj 
zoni gdje za 250.000 KM možemo kupiti 10 dunuma zemlje u krugu bivše Željezare i za 
mjesec dana ponuditi nekome zemlju ko bi otvorio fabriku i za par mjeseci da ljudi počnu 
raditi. Što se tiče mosta koji se pravi, ja ne vjerujem ni da su stope urañene.  

Predsjedavajući Mahir Dević – Sa kolegom se slažem kada su u pitanju škole, ali ovdje je u 
pitanju sufinansiranje projekata koje je odobrilo Federalno ministarstvo. Znači, ove škole su 
aplicirarale, dobile sredstva od drugih nivoa vlasti i mi sa njima udružujemo sredstva da to 
završimo. Dakle, nije u pitanju diskriminacija škole “Hašim Spahić”. Kada je u pitanju most, 
stope su već izljevene. 

Adem Efendić – Načelnik ima običaj reći da je budžet razvojni, a pomoćnica u svom 
izlaganju nije rekla kakav je, ali ja kažem da je ovaj nacrt budžeta komercijalni. Kolega Nijaz 
je već pomenuo, a evo i ja da kažem da onim raznim “džabahljebarošima” - raznim 
udružejima što sjede, umjesto da im se smanje sredstva, njima je predviñeno povećanje. Kroz 
izvještaj smo vidjeli za šta oni sredstva potroše. Sportska udruženja – mali iznos. Zašto? 
Imamo odbojkaški klub koji treba da uñe u premijer ligu i trebalo bi posebno da se sredstva 
obezbjede za njeg. U nacrtu budžeta za 2013. godinu, pa rebalansom u septembru, vezano za 
izradu monografije porodica šehida i palih boraca cifra je sada skočila do 20.000 KM. 
Nemam poješnjenja kome ta sredstva i ko će raditi monografiju, a znamo da se udruženja ne 
mogu dogovoriti ni oko mnogo jednostavnijih stvari, a kamoli oko izrade monografije. Ovdje 
ste izglasali RP Podlugovi i hvalili ste da je to ekspanzija u razvoju, odnosno privrednim 
ulaganjima, a u nacrtu ne vidim da je bilo šta predviñeno u Podlugovima. Možda ćete pred 
izbore nešto uraditi. Ali dajte prikažite to, isto kao što provlačite industrijsku zonu Luka, a mi 
imamo industrijski dio od Malešićkog mosta do ulaska u Kadariće gdje niko ne zaviruje šta ko 
tamo radi. Znači u Podlugovima ništa nije planirano, niko se nije sjetio da možda treba jedna 
sportska ploha. Predstavnik Savjeta MZ Podlugovi je učestvovao u razgovorima za razliku od 
ostalih političkih subjekata od kojih se traži da ovaj dokument usvoje niko nije učestvovao, 
osim sigurno SDA. Dom u Podlugovima – niko ga ne spominje. Nije mi jasno što se 
taksativnije ne pobroji – ako se kaže da će se nešto raditi u Lješevu, Donjoj Karauli, gdje ste 
još planirali ostatak para, a naveli ste rekonstrukcija puteva – ostalo u iznosu 380.000 KM. 
Zašto niste nabrojali šta ćete uraditi sa ovih 380.000 KM i onih 250.000 KM od Kantona 
Sarajevo i 100.000 KM od ostalih nivoa ? Ne vidim gdje ste planirali ova sredstva. Iz svih 
navedenih razloga mislim da je nacrt budžeta nerealan.  Evo i pomoćnica načelnika je kazala 
da naš budžet zavisi od drugih nivoa, a takva nam je vlast u općini da jedino ako šta prodamo 
tako punimo budžet i vidjet ćete kroz rješenja kako punimo budžet, prodajemo ovo što imamo 
i do kraja mandata mislim da ćemo sve prodati i nećemo imati šta prodati, te ne znam kako 
ćemo dalje puniti budžet.  

Muhamed Handžić – Prvo da zamolim Kolegij OV-a da materijale Nacrta budžeta dostave 
predsjednicima Savjeta MZ-a kako bi na sastancima savjeta mogli razmatrati nacrt budžeta. U 
budžetu sam prepoznao dosta propusta i anomalija, a pomenut ću samo neke, ali one nisu 
uslov da se ovaj nacrt ne podrži.  Sufinansiranje rekonstrukcije cesta – ovim smo neka 
područja stavili već ad acta. Ovo govorim iz razloga velike nezaposlenosti ljudi iz odreñenih 
područja i nisu u mogućnosti izvršiti sufinansiranje. Znamo, kada su u pitanju sufinaniranja, 
koja područja mogu odgovoriti budžetu, a to su, prije svega, Podlugovi i eventualno Mrakovo. 

Kolega Adem Efendić je kazao da se u Podlugovima nije uradilo očekivano. Ako kažem da je 
uloženo 150.000 KM samo za rekonstrukciju cesta, a što sam vidio u ovom budžetu, uz 
sufinansiranje 20.000 KM. Ovdje nije 1:2 kako je načelnik rekao nego 1:7,5.  Ovo MZ-a Luka 
nikada neće moći odgovoriti ovome jer u Luci vlada velika nezaposlenost i siromaštvo. Dakle 
i to moramo imati u vidu. Slažem se da smo većinom lokalni političari koji apliciramo na ovaj 
budžet da nam što više proñe projekata iz područja iz kojih dolazimo, ali moramo biti realni i 
reći šta je već uloženo i šta se uradilo i da dozvolimo i drugima da se razvijaju. Što se tiče 
monografije kazali ste da su predviñena sredstva od 20.000 KM za izradu monografije. Ja sam 
jedan od članova komisije za izradu monografije i svi članovi će raditi besplatno, a materijal, 
štampanje i sve ostalo vjerovatno podrazumjeva ovaj iznos od 20.000 KM. Što se tiče MZ 
Luka kazali ste da je industrijska zona Luka bombastično prikazana kroz ovaj budžet, a ja se 
ne bih složio sa vama, jer industrijska zona Luka predstavljaju usporavanje razvoja 
infrastrukture u MZ Luka. Zašto? Zato što je u ovom dijelu Luke gdje je predviñena 
industrijska zona nije urañena ni kanalizacija, a vodovod je tek urañen i mnogi infrastrukturni 
projekti koji tretiraju sve ovo nisu urañeni.  Što se tiče samog nacrta budžet, mislim da je 
prenaduvan, da je preambiciozno planiran, jer je pitanje kolika će sama realizacija biti. Na 
prošlom popisu stanovništva u Ilijašu, prema preliminarnim rezultatima živi 20.504 
stanovnika, a mi smo kalkulisali cifrom cca 28.000 stanovnika. Pitam se gdje je 8.000 
stanovnika, gdje je 3.000 fiktivno prijavljenih na našu općinu, hoće li oni biti konzumenti 
ovog budžeta, a znamo da hoće. Svjedoci smo kolega Ademe da su u Podlugovima rañeni 
putevi u područjima gdje živi dijaspora i njima je ništa dati 1000 KM za učešće i uradi im se 
asfaltni put da oni ne isprljaju skupocjena auta kada doñu na odmor, a ne rade se putevi tamo 
gdje žive stanovnici i razvijaju poljoprivredu i ostale grane. Moramo malo i o tome 
razmišljati. Ovaj nacrt budžeta, po meni je preambiciozan, ali ja ću ga podržati, jer cijenim da 
on neće moći biti bolji, a slijedeće godine teško da će njegov plan biti i 5 miliona. 

Adem Efendić (krivi navod) – Obzirom da je nacrt budžeta u pitanju nisam mislio dužiti oko 
ovoga, ali kolega Handžiću sredstva planirana u budžetu za 2014.godinu o tome sam govorio i 
da u Podlugovima nisam vidio da je ništo predviñeno. Kada je u pitanju sufinansiranje cesta, 
nisam podržao ni prošli budžet, a ni ovaj neću, a vi govorite da ćete podržati i imate 
sufinansiranje od 180.000 KM. Sredstva i novac gdje živi dijaspora i gdje je vršeno 
sufinansiranje, nisam ja vršio odabir. Ne možemo mi kažnjavati nekoga ko ima novac.  

Selver Herić – takoñe se ne bih složio sa Ademom da je nacrt budžet komercijalni zbog 
udruženja, mislim da je autor imao smisla da ima naznake da se zove predizborni. Da bi bio 
100% predizborni, ja bih zamolio pomoćnicu načelnika da moje izlaganje zabilježi i ako bude 
realno da se uvrsti u prijedlog budžeta. Prvo-rekonstrukcija i investiciono održavanje javne 
rasvjete – u prijedlogu budžeta 15 godina stoji rekonstrukcija u G.Ivančićima i još se nikada 
ništa nije uradilo.Drugo-rekonstrukcija i investiciono održavanje cesta – Srednje most kod 
osnovne škole, pa me zanima da li je to most kod osnovne škole ili je most na putu u 
Srednjem koji treba proširiti i ako je taj koji treba proširiti ja bih bio zadovoljan da se 
napokon i on proširi.Kapitalni transferi za sport, kulturu i informisanje – moram vas 
obavijestiti da u D.Čevljanovićima postoji ploha za igranje nogometa, ali nedostaje žičana 
ograda, te bih zamolio da se predvide sredstva za ogradu do rijeke Ljubine.Treće - vodovod – 
moram vas informisati da vodovod u D.Čevljanovićima ne zadovoljava potrebe stanovništva. 
Takoñe svake godine je planirano 20.000 KM za rekonstrukciju tog vodovoda, pa bih zamolio 
da u vodovode uvrstite i vodovod u D.Čevljanovićima, jer stanovništvo iznad ceste u ljetnom 
periodu nemaju nikako vodu. Četvrto - kanalizacija – mislim da bi red bio da se bar na 
jednom mjestu na gornjem području uradi, ako ne kanalizacija, onda bar projekat, te zbog 
hitnosti da se to uradi u G.Ivančićima zato što i sa jedne i druge strane sela fekalije se 

slijevaju na magistralni put Sarajevo-Tuzla. Peto – putevi – drago mi je da su moje kolege 
civilizovane i bore se oko asfalta, a ja bih za slijedeću godinu zamolio da izdvajanja od 
Sarajevo-šuma usmjerite za puteve (makadamske puteve) uzmete u obzir. KV SDP-a će 
podržati ovaj nacrt budžeta. 

Marioneta Ilić-Jureta – Već dvije godine Ljubina nije pomenuta, pa bih zamolila nadležne da 
se pobrinu oko naše rasvjeta, za završetak džamije u Solakovićima potrebno je cca 5.000 KM, 
nema rasvjete oko crkve u Ljubini, u Ulištovićima ljudi nemaju vode, ništa se ne dešava u 
Crnoj Rijeci. Dakle, zamolila bih da se pažnja obrati na Ljubinu i ostale slične Ljubini. Znači, 
malo rasporedite na sve teritorije naše općine.  

Adem Efendić (povreda Poslovnika) – Predsjedavajući, kada se iscrpi diskusija i nema 
prijavljenih vijećnika, dužni ste da date riječ predsjedniku Savjeta MZ-a, u ovom slučaju 
Šemsi Jusiću.  

Predsjedavajući Mahir Dević – Mjesne zajednice će imati priliku da se očituju po pitanju 
budžeta i kada bude prijedlog to ćemo uraditi. Kada je u pitanju prijedlog budžeta tri stvari će 
determinirati prijedlog budžeta: Zakon o pripadnosti javnih prihoda, Zakon o budžetima 
FBiH, Kantonalni budžet itd.. Te tri stvari će odrediti šta će biti od projekata. Mi smo krenuli 
u proceduru, u prijedlogu neka se nañu stvari o kojima ste govorili i naravno da niko nije 
protiv toga ukoliko bude mogućnosti da se udovolji.  

PRIMJEDBE I PRIJEDLOZI DOSTAVLJENI OD POLITIČKIH PARTIJA, 
INSTITUCIJA I ASOCIJACIJA GRAðANA 

III STAV PREDLAGAČA 
 

Nadležna općinska služba je održala javnu prezentaciju Budžeta općine Ilijaš i Odluke 
o izvršavanju Budžeta, a ista je trebala da posluži kao dobar uvod za javne rasprave po MZ, 
udruženjima grañana, političkim strankama, javnim preduzečima i ustanovama i drugim 
budžetskim korisnicima. Ovim putem ponovo ističemo da nismo zadovoljni prisustvom i 
odzivom  na javnu prezentaciju i javnu raspravu.  

Sagledavajući sve predloženo u javnoj raspravi možemo konstatovati sljedeće : 
- Jedan dio prijedloga je već bio obuhvaćen kroz Nacrt Budžeta ; 
- Značajan broj prijedloga premašuje mogućnosti finansiranja kroz budžet općine ; 
- Jedan broj prijedloga nije u nadležnosti jedinica lokalne samouprave te nisu mogli biti 

uvaženi ; 
- Jedan broj prijedloga traži duži vremenski period finansiranja te su kao i takvi 

tretirani; 
- jedan broj prijedloga je direktno prihvaćen i uvršten u ovaj prijedlog Budžeta a na 

osnovu sljedećih kriterija : 
o realnosti prijedloga sa aspekta visine potrebnih sredstava i potrebnog vremena 

implementacije ; 
o usklañenosti sa Dokumentom okvirnog budžeta ; 
o korespondiranja sa Strategijom razvoja općine ; 

- Jedan broj prijedloga nažalost nije bilo moguće uzeti u razmatranje : 
o povećanja vlastitih prihoda, što bi dovelo do nerealnog planiranja ; 
o ranije preuzetih obaveza po potpisanim sporazumima,  

 
Vezano za dostavljene pismene prijedloge i primjedbe na ponuñene Nacrte 
dokumenata dajemo sljedeća pojašnjenja : 

 Prijedlog OO LDS Ilijaš  
- da se u Budžet općine Ilijaš za 2014. g. uvrsti projekat Ograñivanja školskog dvorišta i 

igrališta u iznosu od 51.950 KM  
NIJE UVAŽEN (podržavamo ponuñeni projekat no zbog nedostatka sredstava isti nije 
moguće realizirati z 2014.g.,odnosno isti će biti uvršten u Budžet općine za 2015. 
godinu) 
 
Prijedlozi OO SBB Ilijaš 

- Izdaci za volonterski rad umjesto 49.000 KM planirati 74.000 KM  
DJELOMIČNO UVAŽENA (podržavamo nastojanje da što više mladih obrazovanih 
kadrova odrade volonterski staž i steknu uslove za polaganje stručnog ispita, ali zbog 
nedostatka sredstava po općem fondu trenutno je moguće samo djelomično uvažiti 
navedeni prijedlog) 

- Prijedlog za umanjenje odnosno povečanje kod boračkih udruženja odnosno 
prestruktuiranje sredstava sa redovnog rada na aplikacije 
NIJE UVAŽEN 

- Prijedlog na smanjenju na poziciji humanitarne i ostale organizacije 
NIJE UVAŽEN (općina Ilijaš je preuzela obavezu opremanja prostorija u okviru 
obdaništa za stvaranje boljih uslova za rad udruženja za djecu sa specijalnim 
potrebama u iznosu od 8.000 KM) 

- Prijedlog za povećanje na poziciji za vjerske objekte odnosno sufinansirati završetak 
džamije u Podlugovima  
DJELOMIČNO UVAŽEN 



19 
 

- Prijedlog da se uvrsti izgradnja pumpne stanice u Malešićima – Berovići  
UVAŽEN 

- Prijedlog da se uvrsti izgradnja fekalne kanalizacije u naselju DOCI 
UVAŽEN 

- Prijedlog da se smanje sredstva za zimsko održavanje  
NIJE UVAŽEN (Kantonalna direkcija je općini Ilijaš prebacila na održavanje 
dodatnih 30 km lokalnih puteva) 

- Prijedlog da se poveća pozicija sanacija i obnova kuća i fasada 
DJELOMIČNO UVAŽEN 

- Prijedlog da se smanji pozicija za stvaranje materijalno tehničkih uslova rada za školu 
u S. Ilijašu 
NIJE UVAŽEN (Potpisan sporazum izmeñu općine Ilijaš i Ministarstva obrazovanja 
KS) 

- Prijedlog da se smanje sredstva za sanaciju podnih obloga u fiskulturnoj Sali u 
Srednjem  
NIJE UVAŽEN (Potpisan sporazum izmeñu općine Ilijaš i Ministarstva obrazovanja 
KS) 

- Prijedlog da se smanje sredstva za projekat energetske efikasnosti za OŠ Podlugovi  
- NIJE UVAŽEN (Potpisan sporazum izmeñu općine Ilijaš i Ministarstva obrazovanja 

KS) 
- Prijedlog za uvrštavanje OŠ Hašim Spahić u projekat energetske efikasnosti 

NIJE UVAŽEN (potrebno pripremiti projektnu dokumentaciju, aplicirati za sredstva iz 
projekta energetske efikasnosti kod FBiH te uvrstiti u Budžet za 2015. godinu) ; 

- Prijedlog da se uvrste sredstva za dovršetak objekta svlačionice NK Ljubnići 
NIJE UVAŽEN 

- Prijedlog da se uvrste sredstva za ograñivanje mezarja PODA i parcelaciju na istu (bit 
će predmet Operativnog plana Općinskog načelnika) 

- Prijedlog da se povećaju sredstva za izgradnju javne rasvjete  
UVAŽEN 

- Prijedlog za uvrštavanje rekonstrukcije puta Kapela – Sovrle  
UVAŽEN 
Prijedlog za uvrštavanje puta Mrakovo (1000 m') 
VEĆ UVRŠTENO 

- Prijedlog za uvrštavanje puta Garaže – Korita 
UVAŽEN (bit će predmet Operativnog plana Općinskog načelnika kroz invsticiono 
održavanje) 

- Prijedlog za rekonstrukcija puta Polomska 
NIJE UVAŽEN (potrebno uraditi projektnu dokumentaciju  i riješiti imovinsko pravne 
odnose) 

- Prijedlog da se uvrsti projekat izgradnje pješačke staze na regionalnom putu Stari 
Ilijaš – Malešići 
NIJE UVAŽEN (nadležnost Kantonalne direkcije) 

- Prijedlog za Rekonstruckija mjesnog ureda Lješevo 
NIJE UVAŽEN (obzirom da MZ Lješevo koristi prostorije Željeznica FBIH, kroz RP 
Lješevo je potrebno obezbjediti zemljište za izgradnju navedenog objekta) 

- Prijedlog za nabavku zemljišta za Sportsku plohu Podlugovi 
UVAŽEN 
 
Prijedlog OO SDP Ilijaš 

- Prijedlog za povećanje naknade po osnovu prirodnih resursa  

NIJE UVAŽEN  
- Prijedlog za povećanje naknade za korištenje državnih šuma  

UVAŽEN 
- Prijedlog za umanjenje sredstava za rad Parlamentarnih grupa 

NIJE UVAŽEN 
 
Prijedlog Stranke za Srednje 

- Prijedlog za nabavku sanitetskog vozila za potrebe ambulante Srednje 
NIJE UVAŽEN (Podržavamo prijedlog, ali uvažavajući činjenicu da nabavka vozila 
podrazumjeva značajna sredstva koja je nemoguče obezbjediti u Budžetu općine Ilijaš, 
te pokušati iznaći druge modalitete za realizaciju ovog projekta) 
 
Prijedlog MZ Podlugovi 

- Prijedlog za uvrštavanje rekonstrukcije puta Katoličko groblje – Sovrle 
UVAŽAVA SE 

- Prijedlog za rekonstrukciju puta Alića Bara – Vratuša 
NEUVAŽAVA SE (podržavamo projekat i prdlažemo sufinansiranje kroz učešće 
grañana) 

- Prijedlog za asfaltiranje puta INA – Župča  
NEUVAŽVA SE  

- Prijedlog za uvrštavanje kanalizacije DOCA 
UVAŽAVA SE 

- Prijedlog za osvjetljenje jedne ulice sa 11 svjetiljki 
NEUVAŽVA SE 

- Prijedlog za izradu projektne dokumentacije za rekonstrukciju Polomske ulice 
UVAŽAVA SE  

- Prijedlog za planiranje sredstava za kupovinu zemljišta zasportsku plohu 
UVAŽAVA SE 

- Prijedlog za uvrštavanje rekonstrukcije doma Podlugovi  
- NEUVAŽAVA SE (potrebno riješiti dugoročni status istog) 

 
Prijedlog OŠ Hašim Spahić Iljaš 
- Prijedlog za uvrštavanje u Budžet projekta Ograñivanje školskog dvorišta 

NEUVAŽAVA SE (planirati sredstva u Budžetu za 2015. godinu) 
- Prijedlog za uvrštavanje u Budžet projekta povećanja energeske efikasnosti za OŠ 

Hašim Spahić Ilijaš 
NEUVAŽAVA SE (aplicirati kod Fonda za zaštitu okoliša FBIH te sufinansirati kroz 
Budžet općine u 2015.g.) 

 
Prijedlog JKP Vodostan 

- Prijedlog za uvrštavanje sufinansiranja snadbjvanja vode iz lokalnih vodovoda 
DJELOMIČNO UVAŽEN  

 
Prijedlog MZ Srednje – Gornji Ivančići 

- Prijedlog za uvrštavanje rekonstrukcije elektro mreže 
NEUVAŽAVA SE (aplicirano prema Elektrodistribuciji) 

- Prijedlog za izgradnju fekalne kanalizacije 
NEUVAŽAVA SE (potrebo uraditi projektnu dokumentaciju) 

- Prijedlog za rekonstrukciju vodovoda Junakovac 
UVAŽAVA SE 

Prijedlog mještana naselja Kadarići 

- Prijedlog za uvrštavanje Kanalizacije u Kadarićima 
UVAŽAVA SE 
 
Prijedlog Grañana Odžaka MZ Kamenica 
VEĆ UVRŠTEN (U nacrtu Budžeta u okviru člana 4. Vidljivo je da je put Odžak 
uvršten u Budžet za 2014. za rekonstrukciju) 
 
 
Na bazi provedene javne rasprave kao i na bazi ponovne analize Budžetskih pozicija 

od strane Kolegija Općinskog načelnika i Službe za privredu, finansije i invsticije predlagač je 
utvrdio prijedlog budžeta općine Ilijaš za 2014. godinu u iznosu od 9.645.300 KM. U odnosu 
na nacrt Budžeta prijedlog je povećan za 825.500 KM.  

 
Na prihodovnoj strani prijedloga budžeta u odnosu na nacrt izvršene su sljedeće 

izmjene :  
1. Prihod od iznajmljivanja poslovnih prostora smanjeni za 10.000,oo KM 
2. Takse za vjenčanja i druge civilne registracije smanjene za 5.000,oo KM 
3. Naknada za ureñenje grañevinskog zemljišta i renta povećana za 52.000,oo KM 
4. Naknada za korištenje državnih šuma povećana za 80.000,oo KM 
5. Prihod od pružanja usluga kafe kuhinje smanjeni za 3.000,oo KM 
6. Primljeni grantovi od Federacije povećani za 100.000,oo KM 
7. Primljeni grantovi od Kantona posebne namjene povećani za 611.500,oo 

 
Na rashodovnoj strani budžeta u okviru administrativnog dijela budžeta predložene su 

sljedeće izmjene : 
1. Putni troškovi u inostranstvu smanjeni za 3.000,oo KM 
2. Izdaci za vodu i kanalizaciju povećani za 400,oo KM 
3. Izdaci za obrasce i papir smanjeni za 3.000,oo KM 
4. Ostali materijal posebne namjene smanjen za 2.000,oo KM 
5. Prijevozne usluge povećane za 1.000,oo KM 
6. Izdaci za volonterski rad povećan za 6.000,oo KM 

 
 

U okviru tekućih transfera predložene su sljedeće izmjene : 
1. Transfer za JU KSC i Radio Ilijaš smanjen za 10.000,oo KM 
2. Transfer za Pravobranilaštvo Kantona Sarajevo smanjen za 6.000,oo KM 
3. Novčana pomoć invalidnim licima – paraplegičari smanjena za 2.400,oo KM 
4. Zdrastvena zaštita lica u stanju socijalne potrebe povećana za 5.000,oo KM 
5. Tekući transfer za osnovne i srednje škole smanjen za 3.000,oo KM 
6. Ratna udruženja – aplikacije programa smanjen za 3.000,oo KM 
7. Rezerva – ratna udruženja povećana za 3.000,oo KM 
8. Izrada monografije šehida i poginulih boraca povećana za 10.000,oo KM 
9. Subvencije – poslovne ideje i start up biznis smanjen za 5.000,oo KM 
10. Subvencije – sufinansiranje razvojnih projekata smanjen za 5.000,oo KM 
11. Tekući transfer za kulturu povećan za 3.000,oo KM 
12. JKP Vodostan Ilijaš – snadbjevanje pitkom vodom iz lokalnih vodovoda uvedena 

pozicija u iznosu od 40.800 

Na poziciji kapitalnih grantova i kapitalnih izdataka predložene su izmjene u odnosu 
na nacrt po sljedećoj strukturi :  

1. Lokalni vodovodi povećani za 59.000,oo KM 
2. Sanacija i obnova kuća, zgrada i fasada povećana za 10.000,oo KM 
3. Škole – objekti i oprema povećani za 5.000,oo KM 
4. Objekti sporta, kulture i informisanja povećani za 15.000,oo KM 
5. Vjerski objekti povečani za 15.000,oo KM 
6. Objekti kulturno istorijskog nasljeña i mezarja povećani za 6.000,oo KM 
7. Kapitalni transfer JKP Vodostan Ilijaš smanjeni za 5.000,oo KM 
8. Nabavka zemljišta povećana za 20.000,oo KM 
9. Rekonstrukcija i izgradnja javne rasvjete povećana za 10.000,oo KM 
10. Rekonstrukcije puteva smanjene za 20.000,oo KM 
11. Investiciono održavanje puteva povećana za 20.000,oo KM 
 
 
Budžetska rezerva smanjena za 1.200,oo KM 
Na rashodovnoj strani uvedena analitička pozicija Pokriće rashoda iz prethodne 

godine u iznosu od 666.500,oo KM 
 
Ovako utvrñen prijedlog budžeta je uravnotežen, i u potpunosti korespondira sa 

pozitivnim zakonskim propisima koji tretiraju pripadnost javnih prihoda Općine Ilijaš, te je 
kao takav veoma realan. Takoñer, cijenimo da ovakav prijedlog odražava ključne smjernice i 
zacrtane ciljeve Općinskog načelnika u okviru svog programskog djelovanju u 2013. godini.  

--------------  o   ---------------------- 
 Na kraju želimo Vas podsjetiti da primjedbe i dopune prijedloga Budžeta  i Odluke o 
izvršavanju Budžeta vršite amandmanski, te Vas ovom prilikom molimo da svoje eventualne 
amandmane podnesete u rokovima datim u Poslovniku Općinskog vijeća (član 131. Stav 2.) , kako bi 
se predlagač blagovremeno mogao očitovati o istim . 
 
      Služba za privredu i finansije 


